Nafarroako Parlamentuko Mahaiak, 2016ko maiatzaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Fátima Andreo Vázquez andreak aurkeztutako galdera, errenta-aitorpenaren kanpaina dela-eta bai Ogasuneko 182. zenbakiko eredua aurkeztu behar duten elkarte, sindikatu eta erakundeei bai zergadunarentzako arreta ematen duten administrariei eman zaizkien jarraibideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 30ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Fátima Andreo Vázquez andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak idatziz erantzun dezan.

Jakin nahi genuke zer jarraibide eman zaizkien Ogasun Departamentutik, 2015. urteari dagokion errenta-aitorpenaren kanpaina dela-eta, Ogasuneko 182. zenbakiko eredua aurkeztu behar duten elkarte, sindikatu eta mota guztietako erakundeei, hain zuzen ere 2014an jasotakoak diren baina, eredu hori epearen barnean ez aurkezteagatik (hau da, otsailaren 5a baino lehen) iazko aitorpenetan desgrabatu ez ziren ekarpenei buruz. Halaber, jakin nahi genuke zer jarraibide eman zaizkien gai horretan zergadunarentzako arreta ematen duten administrariei.

Iruñean, 2016ko maiatzaren 24an

Foru parlamentaria: Fátima Andreo Vázquez

